
Located on the exterior wall of GSM Chicken Station on Jalan Abdullah in Segamat's old town, the “Train 
Across Time” mural depicts a 1954 steam train meeting a 2024 modern train. It creates a beautiful tableau 
that bridges time, narrating the changes of the ages and the progression of the times.

Spanning 43.8 meters in length and 10.4 meters in height, the mural is funded by GSM Chicken Station and 
painted by renowned mural artist Mr. Tan Jian Siong from Muar. It highlights Segamat's historic railway 
bridge and the new operational train station. Recreating the old demolished Segamat train station in mural 
form connects the oldest and newest train station, creating a unique railway-themed journey through 
Segamat. 

Mural ini diilhamkan daripada gambar stesen lama yang diambil pada 28 Julai 1954 dari arkib rasmi KTMB. 
Tahun 2024 pula menandakan perkembangan penting dengan permulaan stesen keretapi baru. Mural ini 
menyampaikan visi "Mengimbas Masa Lalu, Melangkah ke Masa Depan."

Mural "Keretapi Merentasi Zaman" terletak pada dinding luar GSM Chicken Station di Jalan Abdullah, 
Segamat. Mural ini menggambarkan pertemuan keretapi wap tahun 1954 dengan keretapi moden tahun 
2024, mencipta pemandangan unik yang menceritakan perubahan dan perkembangan merentasi zaman.

Dengan saiz keseluruhan 43.8 meter panjang dan 10.4 meter tinggi, mural ini dibiayai oleh GSM Chicken 
Station dan dilukis oleh pelukis terkenal, Encik Tan Jian Siong dari Muar. Keretapi dipilih sebagai tema 
kerana stesen keretapi adalah salah satu mercu tanda Segamat. Mural ini melukis semula stesen keretapi 
lama Segamat, yang kini menjadi tarikan pelancong, sambil memperkenalkan stesen baru sebagai 
sebahagian daripada Projek Landasan Berkembar Elektrik Gemas-Johor Bahru.

Kerja-kerja lukisan mural bermula pada 20 Jun 2024. 
Encik Tan Jian Siong sering bekerja pada hujung 
minggu dan melukis sehingga tengah malam. Proses 
lukisan dibahagikan kepada tiga peringkat: lukisan 
keretapi wap hitam putih, lukisan bahagian atas mural 
dengan lori angkat udara, dan lukisan keretapi moden 
berwarna.

Mural "Keretapi Merentasi Zaman" bakal memeriahkan semula 
jalan lama Segamat melalui elemen kebudayaan dan kesenian, 
menambah daya tarikan baru untuk pelawat, menggalakkan 
pelancongan, dan menarik anak muda pulang ke kampung 
halaman, membangunkan ekonomi Segamat untuk masa depan 
yang lebih cerah.

https://gsmchickenstation.com

Mural ini dikelilingi oleh elemen klasik 
seperti landasan keretapi, tuas pertukaran, 
dan papan tanda, mencipta suasana stesen 
keretapi yang sebenar. Tuas pertukaran 
melambangkan peralihan zaman, membawa 
dari tahun 1954 ke 2024; dari keretapi wap 
ke keretapi moden; dan dari era hitam putih 
ke zaman berwarna.

Pada 21 Julai 2024, mural ini dirasmikan oleh 
Menteri Pengangkutan, YB Anthony Loke Siew 
Fook, dengan kehadiran Timbalan Menteri 
Pelaburan, Perdagangan dan Industri, YB Liew Chin 
Tong; Ketua Pegawai Eksekutif Perbadanan Aset 
Keretapi, YBhg Dato' Azhar bin Ahmad; ADUN 
Jementah, YB Ng Kor Sim dan lain-lain.

